REZIME MAGISTARSKOG RADA

Uvod: Gusto fibrožljezdano tkivo dojke u žena sa stepenom gustoće dojki BIRADS 3 i 4 te u žena ispod 50 godina je glavni razlog smanjene senzitivnosti mamografije u dijagnostici karcinoma dojke. 

Ciljevi: Ispitati senzitivnost ultrazvuka i mamografije u odnosu na stepen gustoće dojki i godine starosti u cilju odabira adekvatne metode pregleda kao i ukazati na važnost BIRADS kategorizacije kao standarda u svakodnevnoj praksi. 

Ispitanici i metode: U studiji su analizirani ultrazvučni i mamografski nalazi u 87 ispitanica prosječne starosti 54.4±11.9 (od 33 do 86 godina) kojima je u periodu od januara 2004. pa do marta 2007. godine patohistološki verificiran karcinom dojke. Studija je imala retrospektivno-prospektivni karakter, a uzorak ispitanika je načinjen konsekutivno. Ispitanice su prema godinama starosti podijeljene u skupinu do 50 i preko 50 godina. Prema stepenu gustoće parenhima dojke na mamografskim snimcima dojke su prema BIRADS klasifikaciji svrstane u jednu od četiri kategorije, a potom je učinjena podjela ispitanica na dvije grope: ispitanice stepena gustoće dojki BIRADS 1 i 2, te ispitanice stepena gustoće dojki BIRADS 3 i 4. Naknadnom analizom ultrazvučni i mamografski nalazi su klasificirana prema BIRADS skali u jednu od pet kategorija. Kategorije 1 i 2 su smatrane negativnim, a kategorije 3, 4 i 5 pozitivnim na karcinom dojke. Za ispitivanje pojedinačne i ukupne senzitivnosti ultrazvuka i mamografije kako u pojedinim skupinama tako i u ukupnom broju ispitanica korišten je McNemarov hi​kvadrat test sparenih proporcija. Razlike na nivou p < 0.05 su smatrane statistički značajnim. 

Rezultati: Kombinacijom dviju metoda postignuta je visoka senzitivnost od 98,8 % i na taj način je broj nedijagnosticiranih karcinoma dojke sveden na minimum. Nije dokazana statistički značajna razlika senzitivnosti dviju metoda u ukupnom broju ispitanica, u žena preko 50 godina kao i u ispitanica čija gustoca dojki odgovara BIRADS 1 i 2 kategoriji. Senzitivnost ultrazvuka je bila značajno veća od senzitivnosti mamografije u ispitanica do 50 godina i u ispitanica čija gustoća dojki odgovara BIRADS 3 i 4 kategoriji. Zapažena je veća senzitivnosti ultrazvuka u odnosu na mamografiju u skupini BIRADS 3 i 4 nego u žena do 50 godina. Razlog tome je što je 23 % žena 51-60 godina pripadalo BIRADS 3 i 4 kategoriji sto je dodatno umanjilo senzitivnost mamografije u ovoj skupini. 

